
	Атқа міну мәдениеті түркілердің төл мәдениеті екеніне еш күмән жоқ. Жер шарында алғаш рет атты үйреткен Қазақстанды мекендеген, энеолит дәуірінде тұрған тайпалар екені белгілі. Ол шамамен б.з.д. IV-V ғасырлар болатын, сол кезден атты көшпенділер өркениетінің жаңғыруы басталады.
	Атқа міну мәдениетіне қатысты жазба деректердің көнесі – бұл Орхон-Енисей жазбалары. Осы жазбаларда атқа міну мәдениетінің бірнеше тұстары бейнеленген.
	Орхон-Енисей жазбаларында атқа міну мәдениетіне қатысты мына терминдер кездеседі: ат (at), жылқы (yïlqï), айғыр (adүïr). Олардың қолданылуы әркелкі және де олар атты-көшпелі мәдениеттің әр тұстарын сипаттайды. 
	Ең алғаш – бұл ат (at) термині. Ол көптеп Күлтегінге арналған бітіктаста кездеседі. Негізгі мағынасы – Күлтегіннің жорықтарын, шабуылдарын, шайқастарын («сүңгілескен» кездерін) бейнелегенде аттың әскери құрал ретінде қолданылуы. Дәл осы мағынада айғыр (adүïr) термині де қолданыста болған. 
	Сонымен қатар, атқа міну мәдениетінің екінші қыры: аттың көлік ретінде пайдалануы көрініс тапқан. Бұл мағынада ат термині Ел Етміш (Білге атачым) Йабғу бітіктаста көптеп кездеседі. «Ат көлікті», «атты», «ат үсті» адамдарға «жаяу», «ат жетелей» жүргендерді қарсы қояды.
	Тағы ат мәдениетіне қатысты қыры – аттың түстері. Орхон-Енисей жазбаларында аттың түстеріне қатысты мынандай сөздер кездеседі: «боз ат», «торы ат», «жирен ат». 
	Орхон-Енисей жазбаларында атқа міну мәдениетінің тағы бір аспектісі – аттардың мүлік ретінде қарастырылуы кездеседі. Бұл тұрғыда жылқы (yïlqï) термині қолданылады. Мысалы Білге қаған бітіктасында «жылқысын алдым» деген сөздер «Ұлын, жұбайын, жылқысын, барлығын сонда алдым» сөйлемде қолданылады.
      
	


